
Abstract. In education, it is very important to improve the quality of teaching subjects 
in the field of natural sciences. This is one of the most important conditions for preparing 
young people for modern technologies. In this regard, the training of a professionally 
qualified specialist in higher education institutions requires updating the content of the 
discipline in accordance with the labor market. Currently, geographic information systems 
(GIS) are intensively used in all sectors of daily life. The States at the forefront consider the 
development of GIS related to this area to be one of the most important state affairs. The 
article discusses the concept of geoinformation systems, opportunities in the educational 
space, as well as the features of their application in the modern educational process. GIS 
plays a key role in improving the quality of education by enabling students and teachers to 
use spatial data to explore, analyze and visualize information.  Taking into account local 
and global problems with GIS, students can use modern technologies and methods of data 
analysis. He will also have a unique opportunity to study geography, ecology, computer 
science, geology, geoinformatics and other sciences in depth. These technologies not 
only help students develop practical skills, but also prepare them to become professionals 
in the field of digital analysis and data analysis. The article considers the results of the 
introduction and implementation of topics on geoinformation systems in the study of the 
discipline «application of digital technologies by industry» in the field of natural sciences in 
order to determine the effectiveness of training geoinformation systems in higher education 
institutions. During the implementation, special educational and methodological and digital 
educational resources were compiled, the features and results of their application in the 
educational process were reflected.

Keywords: education, geoinformatics, geoinformation systems, ArcGIS, Python, 
university learning process

Аннотация. Білім беруде жаратылыстану ғылымдар саласындағы пәндердің 
оқыту сапасын арттыру өте маңызды. Бұл жастарды заманауи технологияға 
дайындаудың шешуші шарттарының бірі. Осыған орай, жоғары оқу орындарында 
кәсіби білікті маманды даярлауда еңбек нарығына сай пән мазмұнын жаңартып 
отыру талап етіледі. Қазіргі таңда геоақпараттық жүйелер (ГАЖ) барлық салаларда 
күнделікті өмірде қарқынды қолданысқа ие. Алдыңғы қатардағы мемлекеттер 
осы бағытқа байланысты ГАЖ дамытуды мемлекеттік маңызды істердің біріне 
жатқызады. Мақалада геоақпараттық жүйелер ұғымы, білім беру кеңістігіндегі 
мүмкіндіктері, сондай-ақ қазіргі білім беру процесінде қолданудың ерекшеліктері 
қарастырылған. ГАЖ білім алушылар мен оқытушыларға ақпаратты  зерттеу, талдау 
және визуализациялау үшін кеңістіктік деректерді пайдалануға мүмкіндік беру 
арқылы білім сапасын жақсартуда шешуші рөл атқарады.  ГАЖ арқылы жергілікті 
және жаһандық мәселелерді ескере отырып, білім алушылар заманауи технологиялар 
мен деректерді талдау әдістерін қолдана алады. Сондай ақ, география, экология, 
информатика, геология, геоинформатика және басқа ғылымдарды тереңдетіп 
оқытудың бірегей мүмкіндігіне ие болады. Бұл технологиялар білім алушыларға прак-
тикалық дағдыларын дамытуға көмектесіп қана қоймай, оларды цифрлық және дерек-
терді талдау саласындағы кәсіби маман болуына дайындайды. Мақалада жоғары оқу 
орындарында геоақпараттық жүйелерді оқытудың тиімділігін анықтау мақсатында 
жаратылыстану ғылымдар саласында «Цифрлық технологияларды салалар бойынша 
қолдану» пәнін оқытуда  геоақпараттық жүйелерге арналған тақырыптарды ендіру мен 
жүзеге асыру нәтижелері қарастырылған. Ендіру барысында арнайы оқу-құралы мен 
цифрлық білім беру ресурстары  құрастырылып, оның оқу процесіндегі қолдануды 
ерекшеліктері мен нәтижесі көрсетілген. 

Түйін сөздер: білім беру, геоинформатика, геоақпараттық жүйелер, ArcGIS, 
Python,  ЖОО оқыту процесі

Аннотация. В образовании очень важно повысить качество преподавания 
предметов в области естественных наук. Это одно из важнейших условий 
подготовки молодежи к современным технологиям. В этой связи, при подготовке 
профессионально квалифицированного специалиста в высших учебных заведениях 
требуется актуализация содержания дисциплины в соответствии с рынком труда. В 
настоящее время геоинформационные системы (ГИС) интенсивно используются во 
всех отраслях повседневной жизни. Государства на передовой относят развитие ГИС, 
связанное с этим направлением, к одному из важнейших государственных дел. В статье 
рассмотрены понятие геоинформационных систем, возможности в образовательном 
пространстве, а также особенности их применения в современном образовательном 
процессе. ГИС играет ключевую роль в улучшении качества образования, позволяя 
учащимся и преподавателям использовать пространственные данные для изучения, 
анализа и визуализации информации.  Принимая во внимание местные и глобальные 
проблемы с помощью ГИС, учащиеся могут использовать современные технологии 
и методы анализа данных. Он также получит уникальную возможность углубленного 
изучения географии, экологии, информатики, геологии, геоинформатики и других 
наук. Эти технологии не только помогают учащимся развить практические навыки, 
но и готовят их к тому, чтобы стать профессионалами в области цифрового анализа 
и анализа данных. В статье рассмотрены результаты внедрения и реализации тем, 
посвященных геоинформационным системам, при изучении дисциплины «применение 
цифровых технологий по отраслям» в области естественных наук с целью определения 
эффективности обучения геоинформационных систем в высших учебных заведениях. 
В ходе внедрения были составлены специальные учебно-методические и цифровые 
образовательные ресурсы, отражены особенности и результаты их применения в 
учебном процессе.

Ключевые слова: образование, геоинформатика, геоинформационные 
системы, ArcGIS, Python, учебный процесс в вузах

Кіріспе
Қазіргі уақытта білім беру, экономика, көлік инфрақұрылымы, экология және 

қоғамның басқа салаларының қарқынды және үздіксіз дамуы геоақпараттық жүйелерді 
пайдалану қажеттілігін көрсетеді. Бұл жүйелер уақыттың өзекті мәселелеріне жауап 
ретінде әртүрлі салаларда қажеттілігі артуда. 

Геоақпараттық жүйелер пайдаланушыға деректерді көрсетуге және кеңістіктік 
қатынастар туралы сұрақтар қоюға мүмкіндік береді, оларға әдетте ГАЖ-ден тыс қол 
жеткізу мүмкін емес. ГАЖ карталар, спутниктік және фотографиялық кескіндер, 
кестелер мен графиктер сияқты геореферентті деректерді сақтау, талдау және 
көрсету үшін пайдаланылуы мүмкін. ГАЖ қолданудың білім беру артықшылықтарын 
көрсететін дәлелдер өте алуан түрлі (Fargher, 2018).

Географиялық информатика (ГАЖ ғылымы) іс жүзінде әмбебап 
қолданылатын білім жиынтығына айналды және оны көптеген пәндер бойынша оқу 
бағдарламаларында табуға болады. ГАЖ ғылымын оқуда дәрістерге негізделген 
дәстүрлі педагогика және эксперименттік оқытудың соңғы педагогикасы негізгі 
тәсілдер болып табылады (Balram, 2019). 

Геоақпараттық жүйе — деректердің барлық түрлерін жасайтын, басқаратын, 
визуализациялайтын және талдайтын жүйелер. ГАЖ орналасқан жер туралы 
деректерді сипаттамалық ақпараттың барлық түрлерімен біріктіру арқылы картаға 
деректерді қосады. Бұл ғылыми мақсатта және барлық салаларда қолданылатын 
картаға түсіру мен талдауға негіз жасайды. ГАЖ модельдерді, қатынастарды және 
географиялық контексті түсінуге көмектеседі. Артықшылықтардың қатарына өзара 
әрекеттесу мен тиімділікті жақсарту, басқару мен шешім қабылдау сапасын жақсарту 
кіреді. 

ГАЖ географиялық ақпараттық жүйені білдіреді. Іс жүзінде ГАЖ  
компьютерлердің жиынтығы адамдарға жердегі белгілі бір орынға байланысты 
деректермен жұмыс істеуге мүмкіндік беретін құралдар. Көптеген адамдар ГАЖ-ны 
компьютерлік карта жүйесі деп санаса да, оның функциялары кеңірек және күрделі. 
ГАЖ жұмыс істеуге арналған мәліметтер базасы картографиялық мәліметтермен 
қамтылған (Price, 2023).

Геоақпараттық жүйе білім, денсаулық, құрылыс, экономика, экология, көлік, 
туризм, заң және т.б. салаларда пайдалануға болады. Қазіргі таңда елді мекендердің 
өсулеріне байланысты жергілікті жерге жетуге, уақытты үнемдеп кез-келген затқа 
тапсырыс беруге, туристік мәселелерді шешуге, көліктерді игеруге, жедел жәрдем 
қызметін алуға, қылмыстық мәселелерді шешуге және т.б. қызметтерді алуға ГАЖ-ге 
жүгінеді, осы процестердің барлығын күнделікті қолданамыз.

Қазіргі білім беру контекстінде ГАЖ саласындағы түбегейлі өзгерістерді 
зерттеу және қолдану білім беру процестерінің тиімділігіне және ғылыми 
зерттеулердегі прогреске айтарлықтай әсер ететін маңызды аспект болып табылады. 
ГАЖ географиялық құбылыстарды тереңірек түсіну үшін кеңістіктік деректерді, 
талдауды және визуализацияны біріктіретін инновациялық технологиялар. Білім 
беруде ГАЖ қолдану білім алушыларға кеңістіктік ойлау, деректерді талдау және 
әртүрлі пәндердегі мәселелерді шешу дағдыларын дамытуға жаңа мүмкіндіктер 
ашады. 

Заманауи білім беру ортасын құру оқыту процесі үшін жаңа мүмкіндіктерді 
экономикалық тиімділікті білім берудің икемділігімен ұштастыру, ақпараттық 

ресурстарды кеңінен пайдалану, оқытудың дәстүрлі әдістерін қолдану аясын кеңейту 
және инновациялық білім беру модельдерін әзірлеу жолдарын бағытталған. Білім 
беруді жаңғыртудың басты мақсаты мамандарды даярлаудың тиімді құралдарын 
әзірлеу болып және проблемалық бағдарланған тәсіл негізінде технологияларды 
білім беру жүйесіне интеграциялау жолдарын қарастырады.

ГАЖ оқу процесіне соңғы технологиялық жетістіктерді тиімді енгізуге 
мүмкіндік беретін құралдар мен әдістемелерді біріктіру арқылы заманауи білім беру 
мен оқыту сапасын арттырудың жаңа мүмкіндіктерін ашады.

Географиялық деректер мен онымен байланысты қатынастар көптеген 
заманауи мәселелер мен басқару мәселелерін шешуде маңызды болғандықтан, ГАЖ 
барған сайын маңызды рөл атқарады. ГАЖ-кеңістіктік талдау мен шешім қабылдауды 
қолдауға арналған аппараттық құралдарды, бағдарламалық жасақтаманы және 
процедураларды біріктіретін дерекқорды басқару жүйесі (Murray, 2021).

Қазіргі уақытта геоақпараттық жүйені білім бер саласында қолданудың 
ерекшелігі мен құзіреттілігі туралы  зерттеп маңыздылығын зерттеген Жунисов Н.М. 
(Жунисов, 2023),  Кокиева Г.Е., Дондоков Ю.Ж., Никонова Т.А., Румянцева Т.Д.,  
Вилтракис Г.В. (Кокиева, 2019), Ляшенко Д.А. (Ляшенко, 2016), Арестова А.Ю. (Аре-
стова, 2020), Yang Ch. (Yang, 2017), Toms S.,                  O’Beirne D.  (Toms, O’Beirne, 
2017) және т.б.

Сонымен қатар, білім беру саласында жасанды интеллект пен жаңа 
геоақпараттық технологияларды тиімді интеграциялау есебінен оқыту нәтижелерін 
арттырудың өсіп келе жатқан үрдісі байқалады. Бұл үрдіс олардың қазіргі 
педагогикалық практикаға және оқытудың тиімділігін арттыруға айтарлықтай әсерін 
көрсетеді.

Зерттеу мақсаты: Жоғары оқу орындарында геоақпараттық жүйелерді 
оқытудың тиімді әдістерін анықтау.

Зерттеу материалдары мен əдістері
Геоақпараттық жүйені білім беру саласында жүзеге асыруды Л.Н. Гумилев 

атындағы Еуразия ұлттық университетінің «6B01524 – География мұғалімдерін 
даярлау» білім беру бағдарламасы, «6В01511 – Информатика» білім беру 
бағдарламасына бойынша «Цифрлық технологияларды салалар бойынша қолдану» 
пәндері мазмұнына ГАЖ құру даярлығын жетілдіруге негізделген тақырыптар 
ендірілді. Білім алушылардың ГАЖ программалық жасақтамасын пайдаланып, 
құзыреттері мен жаңа білім білік дағдыларын дамыту жүзеге асырылды. 

ГАЖ бойынша мамандандырылған курсты қолдау үшін «Геоақпараттық жүйе 
құруда Python программалау тілін қолдану (Қадірбек, 2024) атты оқу құралы жарық 
көрді. Оқу құралы аталған білім беру бағдарламалары үшін әзірленген оқу құралы 
кешеннің мазмұнына сәйкес келеді. Оқытудың әртүрлі формаларына бейімделуге 
және білім алушылардың қажеттіліктерін қанағаттандыруға арналған цифрлық білім 
беру ресурстары әзірленді (Қадірбек, 2023).

 «Цифрлық технологияларды салалар бойынша қолдану» пәні кіріктірілген курс 
шеңберінде өткізілетін дәрістін практикалық сабақтар негізінде білім алушылардың 
ГАЖ программалық жасақтамасын пайдаланып,  құзыреттері мен дағдыларын дамыту 
жүзеге асырылды. 1-кестеде «Цифрлық технологияларды салалар бойынша қолдану» 
курсы негізінде жүргізілген курстың теориялық  тақырыптары көрсетілген. 

Кесте 1 – «Цифрлық технологияларды салалар бойынша қолдану» пәніне ендірілген дәріс 
тақырыптары

№ Теориялық  тақырыптар
1 Геоақпараттық жүйелер
2 ArcGis ортасы
3 ArcMap, ArcGatalog, ArcGlobe және ArcScene қосымшала-

ры
4 ArcGis ортасында Python тілін қолдану
5 АrcPy пакеті, IDLE (Python GUl) интеграцияланған даму 

ортасы
6 Географиялық қабаттар
7 Геоақпараттық жүйедегі пішін файлдар. ArcGis-те карта 

жасау
8 АrcPy функциялары, кластары, модульдері
9 ArcGis-тегі деректер қоры
10 Географиялық атлас және альбом
11 Геоақпараттық  жүйелерде кестелермен жұмыс
12 ArcGis Pro-да 2D және 3D нысандары
13 Кеңістіктік талдаудың негізін құру
14 Кеңістіктік статистикасы, заңдылықтар, деректерді тарату
15 Көлік жүйесінде ГАЖ атқаратын қызметі

2-кестеде «Цифрлық технологияларды салалар бойынша қолдану» курс не-
гізінде жүргізілген практикалық сабақ тақырып атаулары көрсетілген. Ұсынылған 
тақырыптар білім алушылардың практикалық дағдыларын арттыруға, ұжымдық, 
жобалық жұмыстар жасау жаңа білімі мен дағдыларын жетілдіруге бағытталған. 
Практикалық жұмыстар білім алушылардың дербестігін дамытуға ықпал етеді. 
Білім алушылар  тапсырмаларды орындау барысында ақпаратты өз бетінше 
жинау және жүйелеу, теориялық білімдерін нақты жағдайларда қолдану, салалық 
технологиялармен танысу, бірлесіп жұмыс істеу дағдыларын жетілдіру және өзін-өзі 
бағалауды қолдану қабілетіне ие болады.

Кесте 2 – «Цифрлық технологияларды салалар бойынша қолдану» пәнінің практикалық мазмұнына 
ендірілген тақырыптар

№ Практикалық сабақтардың тақырыптары
1 Arcgis бағдарламасын орнату. ArcGis программасында  жұмыс
2 ArcMap,  ArcCatalog ортасында жұмыс. ArcPy жұмыс. Python программалау тілін қолдану
3 АrcPy-да  IDLE мен жұмыс. ArcPy да қабатпен жұмысты бастау
4 Геоақпараттық жүйедегі пішін файлдар. Arcgis-те карта жасау. ArcGis-те Python құралдар 

жиынтығы
5 ArcPy  картамен жұмыс. Сандық жиынтық  деректермен жұмыс
6 Arcpy атрибуттар және кестелермен жұмыс ArcGis Pro-да 2D және 3D нысандары құру
7 Кеңістіктік талдаудың  үлгісін құру. Кеңістіктік статистикасы, заңдылықтар, деректерімен 

жұмыс
8 Астана қаласы бойынша кеңістіктік талдауды жоспарлау және дайындау

Сонымен қатар, ұсынған оқу құралы практикалық бөлімге ерекше назар 
аудара отырып, жоғарыда айтылғандай практикалық мазмұны туралы негізгі деректер 
көрсетілген. Географиялық ақпараттық жүйелер технологиясын терең талдау ең 
жақсы нәтижелерге қол жеткізуге мүмкіндік берді. Оқу- құралының негізгі мақсаты: 
білім алушылардың  ArcGIS программасын баптау және Python программалау тілі 
көмегімен карталарды құруды үйрету саласында кәсіби жаңа білімі мен дағдыларын 
қалыптастыруға бағытталған.

Нəтижелер мен талқылаулар
Практиканы сабақты жүргізу барысында бағдарламалық жасақтамаларға 

шолу жүргізіліп ArcGIS программасы таңдалды. ArcGIS 10.5 және ArcGIS Pro 
ESRI компаниясы әзірлеген геоақпараттық жүйелер саласындағы программалық 
өнімдеріне жатады. Бұл құралдар геокеңістіктік деректерді талдауға, басқаруға 
және визуализациялауға, сондай-ақ карталарды құруға және кеңістіктік модельдеуді 
орындауға арналған. ArcGIS 10.5 алдыңғы нұсқа, ал ArcGIS Pro - заманауи 
технологиялар мен пайдаланушы тәжірибесіне бағытталған геоақпараттық 
платформаның жаңа буыны.

ArcGIS географиялық ақпаратты жинауға, ұйымдастыруға, басқаруға, талда-
уға, бөлісуге және таратуға мүмкіндік беретін толық жүйе. ГАЖ құруға және пай-
далануға арналған платформалар арасында әлемдік көшбасшы ретінде ArcGIS бүкіл 
әлемдегі мемлекеттік басқару, бизнес, ғылым, білім беру және бұқаралық ақпарат 
құралдарының практикалық саласында географиялық білімді қолдану үшін қолда-
нылады. ArcGIS платформасы кез-келген пайдаланушыға қол жеткізу және пайдала-
ну үшін географиялық ақпаратты жариялауға мүмкіндік береді. Жүйе веб-браузер, 
смартфондар түріндегі мобильді құрылғыларды, сондай-ақ жұмыс үстелдерін пайда-
лануға болатын кез-келген жерде қол жетімді  (Esri, 2024).

ArcGIS кеңістіктік деректерді талдаудың тиімділігін едәуір арттыруға және 
ақпаратты өңдеу процестерін автоматтандыруға мүмкіндік береді. Modelbuilder үш 
өлшемді модельдері мен құралдарын пайдалану географиялық деректерді визуализа-
циялау мен түсіндіруді едәуір жеңілдететін мультипатчтар жасауға мүмкіндік береді.

ModelBuilder – модельдерді құру, өңдеу және басқару үшін қолданылатын қо-
сымша. Модельдер - бір құралдың шығуын басқа құралға кіріс ретінде беру арқылы 
геоөңдеу құралдарының тізбегінде бір-бірімен байланысқан жұмыс процестері. 

1 - cуретте көрсетілгендей картографиялық ауысуларды қосу. 3D көрнісінде 
жер бетінде орналасқан нысандарды жасасақ оларды ажырату қиындық туғызады. 
Өндеуді бастамастан бұрын нысандарды жақсы көру үшін қабаттарды картографи-
ялық түрде араластыруды бастаймыз. Картографиялық орын ауыстыру барлық қабат 
нысандарын белгілеген биіктікке жатады, бұл деректерді z мәндерін өзгертпесекте 
анық көруге болады.  

Сурет 1 - Жаңа ғимарат нысанын безендіру

Cонымен қатар ArcGis-те түстерді сәйкес таңбалар мен сызықтарды таңдау 
және карта деректерін визуалды қабылдауды жақсарту үшін мәтіндік және графикалық 
элементтерді қосу сияқты нысандарды безендіруге қатысты көптеген құралдарға ие. 
Modelbuilder көмегімен пайдаланушылар күрделі деректер тізбегін құра алады және 
картадағы объектілерді сәндеу және символизациялау процестерін автоматтанды-
рады, бұл эстетикалық тартымды және ақпараттық карта өнімдерін жасауды айтар-
лықтай жеңілдетеді (2 - сурет).

Сурет 2- ModelBuilder дайын үлгіні картаға қосу

ArcPy және ModelBuilder геоөңдеуді аутоматтандыруға және күрделі кеңістік-
тік модельдер жасауға мүмкіндік беретін ArcGIS бағдарламалық жасақтамасындағы 
екі қуатты құрал. ArcPy-де ModelBuilder интерфейсімен жұмыс істеудің тікелей 
құралдары жоқ, өйткені соңғысы кодты жазудың қажеті жоқ геоөңдеу модельдерін 
құруға, өңдеуге және орындауға арналған ArcGIS графикалық құралы болып табы-
лады. Мысалы, жаңа модель жасау, деректерді өңдеу құралдарын қосу және кейін-
нен осы модельді орындау үшін ArcPy көмегімен Python-ға сценарий жазуға болады. 
Осылайша, ArcPy Python бағдарламалау арқылы геоөңдеу модельдерін құруға және 
басқаруға мүмкіндік беретін ModelBuilder-ді толықтырады.

import arcpy

arcpy.CreateModel(model_name=»MyModel»,model_path=r»C:\MyProject\Models»)

arcpy.AddToolbox(toolbox_path=r»C:\MyToolboxes\MyToolbox.tbx», model_name=»MyModel»)

tools_list = arcpy.ListTools(model_name=»MyModel»)

arcpy.SetParameter(model_name=»MyModel»,tool_name=»Buffer»,parameter_name=»Input_ Features», 
value=r»C:\Data\input.shp»)

arcpy.ImportToolbox(toolbox_path=r»C:\MyToolboxes\MyToolbox.tbx»)

result = arcpy.Model(MyModel)
ArcGIS-те геоақпараттық деректермен жұмыс істеу кезінде Python көмегімен 

әртүрлі нысандарды жасау үшін ArcPy кітапханасының мүмкіндіктері мен сыныпта-
рын пайдалану қажет. ArcPy кез-келген нысандарды жасау үшін қолдандық. Егер про-
граммалау дағдылары жоқ мамандар әр бір картаға орналастыратын нысанды қолмен 
белгілеуге мәжбүр және  көп уақытты қажет етеді,  жұмыс барысында қателіктерге 
әкелуі мүмкін. Ал программалау тілі арқылы жұмысты едәуір жылдамдатады және 
аутоматтандырады, қателіктерді азайтады және жалпы жұмыс тиімділігін арттырады.

Төмендегі ArcPy пайдалана отырып, Астана қаласының  «Байқоныр ауданы», 
Александр Бараев 10, Александр Бараев 12  бойынша жасалған нысандардың бейнесін 
көруімізге болады              (3 - сурет).

arcpy.env.workspace = “C:\AKNUR”

arcpy.AddField_management(“cars.shp”, “Model”, “”)

arcpy.AddField_management(“cars.shp”, “Color”, “TEXT”)

# “ car “

cars = [

    {“x”: 10, “y”: 20, “model”: “Toyota”, “color”: “Red”},

    {“x”: 15, “y”: 25, “model”: “Ford”, “color”: “Blue”},

    {“x”: 20, “y”: 30, “model”: “Chevrolet”, “color”: “Black”}

]

# with arcpy.da.InsertCursor(“cars.shp”, [“SHAPE@”, “Model”, “Color”]) as cursor:

    for car in cars:

        point = arcpy.Point(car[“x”], car[“y”])

        cursor.insertRow([point, car[“model”], car[“color”]])

print(«»Машина» нысандары сәтті жасалды.»)

Сурет 3 – 3D модельдеумен «Baikonur District» тұрғын үй кешені

Бұл оқу құралында көрсетілген бір практикалық жұмыс нәтижесі. Әр 
практикалық сабақ барысында білім алушылар бір нақты жоба құрастырып үйренеді.

Практикалық-эксперименттік жұмыстарға жалпы саны 166 білім алушы 
қатысты. Олардың ішінде эксперименттік топ ретінде Л.Н. Гумилев атындағы Еуразия 
ұлттық университетінен 90 білім алушы қатысты. Бақылау тобында Қ. Жұбанов 
атындағы Ақтөбе өңірлік университетінен 51, ал Х. Досмұхамедов атындағы Атырау 
университетінен 25 білім алушы қатысты. Сонымен қатар «Цифрлық технологияларды 
салалар бойынша қолдану» зерттеудің пәні ретінде таңдалып, пән мазмұнына ГАЖ 
тақырыптары ендірілді.

Экспериментті қорытындылау кезінде білім алушылардың жаңа білім, білік 

дағдаларын мотивациялық, мазмұндық және технологиялық дағдыларын бағалау үшін 
нақты компоненттер таңдалады. Бұл әр компонент үшін белгілі бір көрсеткіштерді 
қолдана отырып сауалнамалар жүргізілді және зерттеу нәтижелерінен алынған 
болжамдардың дұрыстығын тексеруді қамтиды және 15 сұрақтан тұратын сауална-
ма жүргізілді. Бұл сауалнаманың мақсаты білім алушылардың ГАЖ саласындағы 
теориялық білімдері мен жаңа білімі мен дағдыларын өлшеу, сондай-ақ олардың 
мотивациялық көзқарастарындағы өзгерістерді бағалау болды. 

Осы үш негізгі компонентті мотивациялық, мазмұнды және технологиялық 
зерттеуіміздің мазмұндық-әдістемелік блогының бөлігі ретінде қарастыра отырып, 
оқыту мен оқу процестерін оңтайландыратын білім алушылардың қатысуына, 
түсінуіне және жетістіктеріне ықпал ететін кешенді құрылымы болып табылады. 

Мазмұнды-әдістемелік блок білім алушылардың жаңа білімі мен дағдыларын 
дамытуға ықпал ететін жаңа дағдылардың деңгейін бағалау үшін базалық пәндер 
мен оқыту бағдарламалары, әдістемелік және ұйымдастырушылық бөлімдері 
қарастырылды. Аталған блоктың мазмұндық негізінде Л.Н. Гумилев атындағы 
Еуразия ұлттық университетінің «6B01524 – География педагогтерін даярлау» білім 
беру бағдарламасы, «6В01511 – Информатика» білім беру бағдарламасының білім 
алушылары сынаққа қатысты, оқытылатын пәндерінің мазмұнына геоақпараттық 
жүйе тақырыптары ендірілді. Білім алушыларға берілген тапсырмалардың әрқайсысы 
бойынша анықталған компоненттік көрсеткіштерді қолдана отырып сауалнамалар 
жүргізілді, сонымен қатар ғылыми-зерттеу жұмыстарының нәтижесінде қалыптасқан 
болжамның критерийлері мен дәлелдемелеріне талдау жасалды.

Сонымен қатар, «ArcGIS ортасын баптау және карталарды құруда Python 
бағдарламалау тілі қолдану, деректерді конвертациялау үшін ModelBuider қолдану, 
2D және 3D деректері байланыстырып деректерді  визуациялау, геокеңістіктік құруда 
деректер қорында кесте құру, пішін құру, SQL тілінде сұраныс жасау, есеп беру, де-
ректер қорындағы ақпаратты картаға орналастыру, кеңістікті талдау және кеңістіктік 
статистика құру» тақырыптары  қарастырылған «Геоақпараттық жүйе құруда Python 
бағдарламалау тілін қолдану» атты оқу құралы мен «Геоақпараттық жүйе» цифрлық 
білім беру ресурстарын қолданып, педагогикалық эксперимент жүргізіп, оң нәтиже 
алды. 

Болжамды растау үшін бақыланатын эмпирикалық үлестіру мен күтілетін 
теориялық үлестіру арасындағы сәйкестікті бағалау үшін зерттеуімізде қолданылған 
хи-квадрат критерийі негізінде жиынтық кестесі есептелді.

Кесте 3 – Мазмұндық компонент бойынша эмпирикалық жиіліктің таралу кестесі

Топтар Төмен

деңгей

Орташа деңгей Жоғары 

деңгей Барлығы
0-69 70-89 90-100

Бақылау (Б) 25 32,89 % 36 47,37 % 15 19,74 
%

76 100 %

Экспериметтік (Э) 8 8,89 % 45 50,00 % 37 41 ,11 
%

90 100 %

 ∑  қосындылары 33 41,78 % 81 97,37 
%

52 60,85 
%

166

Теориялық тұрғыдан жиіліктер біркелкі бөлінеді деп күтеміз, яғни олар екі 
топқа да пропорционалды түрде бөлінеді. Теориялық жиіліктерді көрсететін кесте 
құрайық. Ол үшін жолдар санын бағандар санына көбейтіп, нәтижені жалпы санға (n) 
бөлеміз.

Кесте 4 – Мазмұндық компонент бойынша теориялық жиіліктердің таралу кестесі

Топтар Төмен 

деңгей

Орташа  

деңгей

Жоғары 

деңгей

Барлығы

Б (76·33):166=15,11 (76·81):166 =37,08 (76·52):166 =23,81 76

Э (90·33):166=17,89 (90·81):166 =43,92 (90·52):166=28,19 90

Барлығы 33 81 52 n = 166

Біздің болжамды растау үшін бақыланатын эмпирикалық үлестіру мен 
күтілетін теориялық үлестіру арасындағы сәйкестікті бағалау үшін зерттеуімізде 
қолданылған хи-квадрат критерийі негізінде жиынтық кестесі есептелді.

Кесте 5 – Мазмұндық жиынтық кесте

Топтар Деңгейлері Эмпирикалық Теориялық (Э-Ткр)
2/Ткр

Б Төмен 25 15,11 6,47

Орташа 36 37,08 0,03

Жоғары 15 23,81 3,26

Э Төмен 8 17,89 5,47

Орташа 45 43,92 0,03

Жоғары 37 28,19 2,75

166 18,01

Сурет 3 – Мазмұндық компонент бойынша жиынтық көрсеткіші

Жүргізілген эксперимент нәтижелерін салыстыра отырып, болашақ 
жаратылыстану ғылымдары саласы мұғалімдерін «Цифрлық технологияларды 
салалар бойынша қолдану» пәнін оқыту барысында эксперименттік топ білім 
алушыларының ГАЖ деңгейінің жоғарылағанын байқауға болады. Сонымен қатар, 
жүргізілген эксперимент нәтижелерін талдау нәтижесінде білім алушылардың ГАЖ 
меңгеруге және болашақта қолдануға жоғары мотивациясы жоғары болды.

Демек, болашақ жаратылыстану ғылымдары саласы бойынша білім 
алушыларының ГАЖ бойынша білім деңгейлері арту үшін білім алушылардың 
ГАЖ бойынша жаңа білімі мен дағдыларын анықтау іс-шарасы жүргізілді, білім 
алушылармен ArcGis программасында ArcPy көмегімен карталарды құруды, деректерді 
конвертациялау үшін ModelBuider қолдану, 2D және 3D деректері байланыстырып 
деректерді визуациялау, геокеңістіктік құруда деректер қорында кесте құру, пішін 
құру, SQL тілінде сұраныс жасау, есеп беру құру. деректер қорындағы ақпаратты 
картаға орналастыру, кеңістікті талдау, кеңістіктік статистика сияқты тапсырмалар 
орындалды, мақсаты-цифрлық технологияларды салалар бойынша қолдану сабағын 
оқыту барысында білім алушыларды ынталандыру жұмыстары жүргізілді.

Ермолаевтың О.Ю. «Психологиядағы математикалық әдістер» (Ермолаев-То-
мин, 2016)  және Кенжеғалиевтің К.К. «Педагогикалық зерттеулердегі Н1 гипотезасын 
тексерудің әмбебап әдісі» (Кенжегалиев, 2014)  еңбектерінің негізінде біз жүргізілген 
зерттеу, нәтижелерінің болжамын анықтадық.

Қорытынды
Жоғары оқу орындарында ГАЖ оқыту әдістемесін құру және енгізу үшін 

келесі міндеттер орындалды:
Жаратылыстану ғылымдары салаларында оқытылатын пәндерінің мазмұнына 

геоақпараттық жүйе тақырыптары ендірілді, аталған пән бойынша «Геоақпараттық 
жүйе құруда Python бағдарламалау тілін қолдану» атты оқу құралы әзірленді және 
Л.Н. Гумилев атындағы Еуразия ұлттық университетінің  кітапхана қорына тапсы-
рылды. «Геоақпараттық жүйе» цифрлық білім беру ресурсы құрастырылды, оқу 
процесінде аппробациядан өтті.

Жоғары оқу орнында білім алушыларды ГАЖ бойынша даярлаудың 
практикалық-эксперименттік жұмыстардың нәтижелері бойынша: зерттеу 
жұмысының практикалық-эксперименттік жұмыстарына эксперименттік топтарда 
90 білім алушылар, ал бақылау топтарында 76 білім алушылар қатысты. Жалпы 
есеппен практикалық-эскперименттік жұмысқа 166 білім алушы қатысты. Болашақ 
жаратылыстану ғылымдары мұғалімдерін даярлау барысында ГАЖ саласын 
жетілдіру мақсатында практикалық-экспериментті жұмысы айқындаушы кезеңі, 
қалыптастырушы кезең, қорытынды кезеңі негізінде жүзеге асырылды. Ол 
эксперименттік-практикалық жұмыстың мақсат-міндеттеріне қол жеткізуге мүмкіндік 
береді. Білім алушылардың білімді игеруге қол жеткізуі алған білімдерін ұлғайтып 
қана қоймай, оны болашақ кәсіби іс-әрекеттерінде шығармашылықпен қолдана 
алатындығын көрсетеді. Білім алушылардың оқуға деген қызығушылығының жоғары 
деңгейіне қол жеткізуі жеке тұлғаның «Цифрлық технологияларды салалар бойынша 
қолдану» пәнін оқуға арнайы бағыттылығын көрсетті. 

